Ra 7, Te Ra o te Hunga Tapu ki te Haerenga Mai —
Rahoroi/Hatarei i te ahiahi

He Karakia mo nga Rahoroi/Hatarei o te “Wa Noaiho”, o ia rd ranei o te
wa mai i Te Ra o te Hunga Tapu ki te Haerenga Mai

Ka mea te Atua, “Heoi ki te ata whakarongo koutou ki toku reo, ki
te pupuri hoki i taku kawenata, ka waiho koutou hei taonga moku,
motu ké i nga iwi katoa; a ka waiho koutou e ahau hei kingi, hei
tohunga, hei iwi tapu hoki.”

Ekoruhe 19.5.6a

Meinga e te kai whakarite

I te titmatanga me te mutunga
Kia maro tonu te haere

A hemo noa

A matou inoi a matou wawata
Ki a koe e te tapu o te rangi.
Ki te kore koe

Ka kore matou

E whai paingaki au koha

Te aroha me te inoi kia piri pono tonu
Ki te Tokotoru Tapu,

Kotahi nei Atua. Amine.

Te Kupu a te Atua

Etahi o eénei Waiata a Rawiri, ko ratou e whakarite ana i te Maramataka o
te tau ranei, a, ka mutu ia waiata, ia waiata, i nga ra katoa o te tau, na, ko
tenei, Kororiaki...

Te Rawhitu tuatahi, me nga Ratapu i te wamaii Te Rao te
Hunga Tapu ki te Haerenga Mai, Waiata 17

1  Whakarongo ki te tika, e Ihowa, tahuri mai ki taku karanga,
kia tttaha mai tou taringa ki taku inoi, ara, ki ta te ngutu
tinihangakore.

2 Kia puta mai te whakaritenga o taku whakawa i tou aroaro;
tirohia mai e 6u kanohi te mea rite.

3 Kua whakamatauria e koe toku ngakau; kua tirotirohia iho
ahau e koe i te po; kua whakamatau koe i ahau, &, kahore he

mea i kitea e koe; e mea ana ahau kia kaua e hara toku
mangai.

Ko nga mabhi ia a te tangata, ko nga kupu a tou mangai taku
mea hei pa mai i ahau i nga ara o te kaiwhakangaro.

I whakatkia oku hikoinga ki au ara, kthai i paheke oku
waewae.

Kua karanga nei ahau ki a koe, no te mea ka whakahoki kupu
mai koe, e te Atua, ki ahau: whakatitahatia mai tou taringa ki
ahau, whakarongo ki taku kupu.

Whakaaturia tou aroha whakamiharo, ko koe hoki, ko tou
matau, te kaiwhakaora mo te hunga e whakawhirinaki ana ki
a koe, i te hunga e whakatika mai ana.

Tiakina ahau, ano ko te whatu o te kanohi, huna ahau ki raro
i te taumarumarutanga o ou pakau,

I te hunga kino e takino nei i ahau, i oku hoariri whakamate e
karapoti nei i ahau.

E kopakia ana ratou e 0 ratou ngako: e korero
whakapehapeha ana 6 ratou mangai.

Tenei 0 matou hikoinga te karapotia nei e ratou: matatau tonu
iho 0 ratou kanohi ki te tuku iho i a matou ki te whenua.

Kei te raiona e hiahia ana ki te hopu kai te rite, kei te kiao
raiona e piri ana i nga wahi ngaro.

E ara, e Thowa, haukotia tona aroaro, turakina ia ki raro;
whakaorangia toku wairua ki tau hoari i te tangata kino;

I nga tangata, ma tou ringa, e Ihowa, i nga tangata o te ao: kei
tenei ora nei to ratou wahi, a, e whakakia ana 0 ratou kopt e
koe ki tau taonga. E kiki ana ratou i te tamariki, whakarérea
iho nga toenga o a ratou taonga ki a ratou kohungahunga.

Ko ahau, e kite ahau i tou mata i runga i te tika, &, ka tata
toku ngakau, ina oho ake ahau, kia kite i tou ahua.

Te Rawhitu tuarua, me nga Rahina/Mane i te wa mai i Te Ra o te
Hunga Tapu ki te Haerenga Mai, Waiata 15

1

E Thows, ko wai e noho ki tou tapenakara? Ko wai e noho ki
tou maunga tapu?

Ko ia he tapatahi nei te haere, he tika te mahi, he korero pono
and i roto i tona ngakau.

Kahore nei e ngautuara tona arero, kahore e kino te mahi ki



tona hoa, kahore ana ingoa kino mo tona hoa.

E whakahéngia ana te tangata kino e ona kanohi, e
whakahonoretia ana ia e ia te hunga e wehi ana ki a lhowa.
Ahakoa mate i tana oati, kahore e whakapaheketia e ia.

Kahore e tuku i tana moni hei moni whakatupu; kahore hoki
e tango i te moni hei utu mate mo te tangata harakore. Ki te
pénei te mahi a tetahi, e kore ia e whakakorikoria ake ake.

Te Rawhitu tuatoru, me nga Ratii/Tirei i te wa mai i Te Ra o te
Hunga Tapu ki te Haerenga Mai, na Waiata 73

He pono, he pai te Atua ki a Tharaira; ki te hunga ngakau ma.

Ko ahau ia, wahi iti kua tapepa oku waewae: me i kotahi kua
paheke oku takahanga.

I hae hoki ahau ki te hunga whakabhyj, i toku kitenga i te
tangata hara e kake ana.

He pono he maumau taku mea i toku ngakau kia ma, taku
horoi hoki i oku ringa ki te harakore.

E whiua ana hoki ahau i te roa o te r3, e pakia ana i nga ata
katoa.

Me i ki ahau, “Ka pénei taku korero;” na, e tinihanga ana
ahau ki te whakatupuranga o au tamariki.

I taku meatanga kia matauria téenei, ka kite ahau he mahi
whakauaua rawa;

Tae noa ahau ki te wahi tapu o te Atua, katahi ahau ka mohio
ki to ratou mutunga.

He pono i whakatdiria ratou e koe ki nga wahi pahekeheke; 3,
whakataka ana e koe ki te ngaromanga.

Ano te panga whakareretanga o to ratou hunanga! kua pau
rawa i nga wehi.

Ka rite ki te rekanga kanohi, ina ara ake te tangata, tau
whakahawea ki to ratou ahua, e te Ariki, ina ara ake koe.

N3&, mamae noa iho toku ngakau, a, hukihuki ana oku
whatumanawa.

He whakaarokore hoki ahau, he kiitware: me te mea he kirehe
ahau i tou aroaro.

Ahakoa ra kei a koe tonu ahau; e puritia ana e koe toku ringa
matau.

Ma tou whakaaro ahau e arahi; muri iho ka riro ahau i a koe
ki te kororia.

Ko wai hoki toku i te rangi ko koe anake? Kahore atu hoki
oku i te whenua e hiahia ai, ko koe anake.

Hemo iho oku kikokiko me toku ngakau: ko te Atua ia te
kaha o toku ngakau, toku wahi ake ake.

N3, ko te hunga e mamao atu ana i a koe ka mate: ka ngaroia
koe te hunga puremu katoa e whakarere nei i a koe.

Ko ahau ia, he pai ki ahau te whakatata ki te Atua: kua waiho
e ahau te Ariki, a Thowa, hei whakawhirinakitanga moku, kia
whakapuakina ai e ahau au mahi katoa.

Te Rawhitu tuawha, me nga Raapa/Wenerei i te wa mai i Te Ra
o te Hunga Tapu ki te Haerenga Mai, Waiata 77

Ki te Atua toku reo, e karanga nei ahau, ki te Atua toku reo, 3,
tera e tahuri mai tona taringa ki ahau.

I rapu ahau ki te Ariki i te ra o toku pouri: maro tonu toku
ringa i te po, kthai ano i pepeke; kthai toku wairua i pai kia
whakamarietia.

E mahara ana ahau ki te Atua, a, e pouri ana: kei te
whakaaroaro, 3, ngaro iho toku wairua.

E puritia ana e koe oku kanohi kia mataara tonu; he pouri
ahau, te ahei te korero.

Ka hoki oku whakaaro ki nga ra onamata, ki nga tau o tua

iho.

E whakamahara ana ahau ki taku waiata i te po, e korerorero
ana ki toku ngakau e rapurapu ana toku wairua.

Tera ranei te Ariki e panga tonu ake ake? A, heoi ano ranei
ana manakohanga mai?

Kua kahore ranei tana mahi tohu mo ake tonu atu? Kua whati
ranei tana kupu a ake ake?

Kua wareware ranei te Atua ki te atawhai? Kua riri ranei ia, 3,
tttakina atu ana e ia tona aroha?

N3, ka mea ahau, “Ko toku ngoikore ténei: otira, ka mahara
ahau ki nga tau o te ringa matau o te Runga Rawa.”

Ka mahara ahau ki nga mahi a Thowa; ae ra, ka mahara ahau
ki au mea whakamiharo o tua iho.

Ka whakaaro hoki ahau ki au meatanga katoa, ka parakau ki

E te Atua, kei te wahi tapu tou ara: ko wai te atua nui hei
rite ki te Atua?

Ko koe te Atua e mahi nei i nga mea whakamtharo: kua
whakapuakina e koe tou kaha i waenganui o nga iwi.

Hokona ana e tou ringa tau iwi, nga tama a Hakopa raua ko
Hohepa..

I kite nga wai i a koe, e te Atua i kite nga wai i a koe, mataku
ana: i oho ano nga rire.

Ringihia ana he wai e nga kapua, puaki ana te haruru o nga
rangi: rererere ana au pere.

I roto i te awhiowhio te haruru o tau whatitiri: marama noa te
ao 1 nga uira; wiri ana te whenua, oioi ana.

I te moana tou ara, i nga wai nui tou huarahi, e kore ano e
kitea ou takahanga.

He mea arahi e koe tau iwi, ano he kahui, ar3, e te ringa o
Mohi raua ko Arona.

Te Rawhitu tuarima, me nga Rapare/Taite i te wa maii Te Ra o
te Hunga Tapu ki te Haerenga Mai, Waiata 34

Ka whakapaingia e ahau a Thowa i nga wa katoa; he
whakamoemiti tonu ta toku mangai ki a ia.

Ka whakamanamana toku wairua ki a Thowa: ka rongo te
hunga mahaki, a, ka hari.

Kia whakanui tahi tatou i a Thow3a, kia whakateitei tahi hoki i
tona ingoa.

4 Irapu ahau i a Ihows, &, rongo mai ana ia ki ahau,
whakaorangia ana ahau e ia i oku wehi katoa.

I titiro ratou ki a ia, a, kua marama: a, kahore rawa he
whakama o 0 ratou mata.

I karanga ténei tangata iti, 4, whakarongo ana a lhows,
whakaora ana i a ia i ona whakapawera katoa.

E noho ana te anahera a Thowa i tetahi taha, i tetahi taha, o te

hunga e wehi anaiaia, 3, e whakaora ana i a ratou.

8

9

Whakamatauria, kia kite ai koutou i te pai o Thowa: ka hari te
tangata e whakawhirinaki ana ki a ia.

Kia wehi ki a Thows, e tona hunga tapu: e kore hoki e hapa

nga tangata e wehi ana i a ia.

E hapa ana nga ktiao raiona, e mate ana i te kai: ko te hunga
ia e rapu ana ki a Thowa, e kore e hapa i tetahi mea pai.

Haere mai, e nga tamariki, whakarongo ki ahau: maku
koutou e ako kia wehi ki a Ihowa.

Ko wai te tangata e hiahia ana ki te ora, e whai ana kia maha
nga ra, kia kite i te pai?

Tiakina tou arero kei kino, 6u ngutu kei korero hianga.

Mawehe atu i te kino, mahia te pai; rapua te ata noho, whaia

hoki.

E tau ana nga kanohi o Thowa ki te hunga tika; me ona
taringa ki ta ratou karanga.

E he ana te mata o Thowa ki nga kaimabhi i te kino, hei hatepe i
a ratou i te whenua kei maharatia.

I karanga te hunga tika, &, i whakarongo a Thows,
whakaorangia ana ratou e ia i 6 ratou whakapawera katoa.

E tata ana a Thowa ki te hunga ngakau mara: ka
whakaorangia ano e ia te hunga wairua iro.

He tini nga mate o te tangata tika: otiia, e whakaorangia ana
ia e Thowa i roto i era katoa.

E tiakina ana e ia ona wheua katoa: e kore tétahi e whati.

Ka mate i te kino te tangata hara; &, ka he te hunga e kino ana
ki te tangata tika.

E hokona ana e IThowa te wairua o ana pononga, e kore ano e
he tetahi o te hunga e whakawhirinaki ana ki a ia.

Te Rawhitu tuaono, me nga Ramere/Paraire i te wa maii Te Ra o
te Hunga Tapu ki te Haerenga Mai, Waiata 43

E te Atua, whakaritea taku whakawa, whakatikaia aku korero
ki te iwi atuakore: whakaorangia ahau i te tangata tinihanga e
mahi nei i te he.

Ko koe hoki te Atua o toku kaha: he aha ahau ka panga nei e
koe? He aha ahau ka haere pouri ai i te takino a te hoariri?

Tukua mai tou marama me tou pono hei arahi i ahau: hei
kawe i ahau ki tou maunga tapu, ki ou tapenakara.

A, ka haere ahau ki te ata a te Atua, ki te Atua, ki toku hari
nui: ae, ka whakamoemiti ki a koe, e te Atua, e toku Atua, i



runga i te hapa.

5 He aha koe i piko ai, e toku wairua? He aha koe i ohorere ai i
roto i ahau? Tamanako ki te Atua: téra ano ahau e
whakawhetai ki a ia, ko te ora nei ia o toku mata, ko toku
Atua.

Te Rawhitu tuawhitu, me nga Rahoroi/Hatarei i te wa mai i Te
Ra o te Hunga Tapu ki te Haerenga Mai, Waiata 16

1 Tiakina ahau, e te Atua: e whakawhirinaki nei hoki ahau ki a
koe.

2 Kua mea ahau ki a Thowa, “Ko koe toku Ariki, kahore oku
paiituaatuiakoe.”

3 Ko te hunga tapu i runga i te whenua, te hunga pai rawa, kua
ahu katoa toku ahuareka ki a ratou.

4 Ka whakanuia nga mamae o te hunga e whakawhiti anaia
Thowa mo tetahi atua ké: e kore e ringihia e ahau a ratou
ringihanga toto, e kore ano 0 ratou ingoa e whakahuatia e
oku ngutu.

5 Ko Ihowa te wahi i wehea mai moku, taku kapu hoki: ko koe
te kaiwhakaptimau i te wahanga maku.

6 Kua takoto oku aho ki nga wahi dhuareka, ina, he wahi pai
toku.

7 Ka whakapaingia e ahau a Thow3, i whakamahara nei i ahau:
ka whakaako ano hoki oku whatumanawa i ahau i te po.

8 Kua waiho tonu e ahau a Thowa ki toku aroaro: kei toku ringa
matau nei ia, e kore ahau e whakakorikoria.

9 Koiaikoa ai toku ngakau, i whakamanamana ai toku kororia,
i takoto titmanako ai ano oku kikokiko.

10 NO te mea e kore e waiho e koe toku wairua i te réinga, e kore
e tukua tau Mea Tapu kia kite i te pirau.

11 Ka whakakitea mai e koe ki ahau te huarahi o te ora; kei tou
aroaro te hari nui, kei tou matau nga ahuareka e kore e mutu.

He Waiata Whakamoemiti na te Kawenata Tawhito

ko tenei

Waiata Whakamoemiti tuatahi



1 Keirungai ahau te wairua o te Ariki, o Thowa; na Thowa nei
hoki ahau i whakawahi hei kauwhau i te rongo pai ki te
hunga mahaki;

2 Kua tinga mai ahau e ia ki te takai i te hunga ngakau mara, ki
te kauwhau ki nga whakarau kia haere noa, ki nga herehere,
kua tuwhera te whareherehere;

3 Kia whakatakotoria he tikanga mo te hunga katoa e tangi ana,
kia whakaputaia kétia 6 ratou pungarehu hei ataahua,

4 Te tangihanga hei hinu koa, te wairua pouri hei kakahu
whakamoemiti;

5 A ka kia ratou he rakau na te tika, he mea whakato na Thow3,
kia whai kororia ai ia.

6 Ka nui toku koa ki a Thowa, ka whakamanamana toku wairua
ki toku Atua;

7 Kua whakakakahuria hoki ahau e ia ki nga kakahu o te
whakaoranga, ropia mai ana e ia te tika ki ahau hei koroka;

8 Ka rite hoki ki ta te whenua e mea nei i tona tupu kia kokiri
ake, ki ta te kari e mea nei i nga mea kua whakatokia ki reira
kia tupu,

9 Ka péna ano ta te Ariki, ta Ihowa, ka meinga e ia te tika me te
whakamoemiti kia tupu ki te aroaro o nga iwi katoa.

Thaia 61.1-3, 10, 11

Kororiaki...

Waiata Whakamoemiti tuarua

He Waiata Mo Aotearoa
1 Whakawhetai ana matou ki to matou Atua, he Atua pai:
@ tonu ana ana mahi tohu.
2 Whakapaingia te Atua, e te Ra, e te Marama,
me nga wheta o te rangi:
whakamoemiti atu ki a ia.
3 Whakapaingia te Atua, e te puaotanga me te torengitanga o te
ra, te ahiahi me te maruao:
whakamoemiti atu ki a ia.
4  Whakapaingia te Atua, e nga maunga katoa me nga wharua,

te parae, te hukapapa, te taumarere kohatu
te waikohu me te hukarere:
whakamoemiti atu ki a ia.

E nga rakau o te ngahere, e te kauri, te kahikatea, te rata,
te kowhai, nga rimurimu me nga huruhuru whenua:
whakamoemiti atu ki te Atua, whakapaingia tonu ia.

Whakapaingia te Atua, e nga mea katoa e tere ana i roto i nga
wai, e nga tipoupou me nga kahawai, e te rapoka me te
papaku, e te otaota o te moana, e nga pipi, e nga kuku, e nga
koura:

whakamoemiti atu ki a ia.

Whakapaingia te Atua, e nga rapeti me nga kau,
e nga puarerehu me nga kurf,

e te kiwi me te miromiro me te tai me te kahu:
whakamoemiti atu ki a ia.

Koutou nga tangata Maori, nga tangata Pakeh3,
koutou nga wahine me nga tane, nga tangata katoa:
whakamoemiti atu ki te Atua, whakapaingia ia.

Whakapaingia te Atua, e nga tangata katoa i patua

mo te whakapono huri noa nga moutere o te Moana-nui-a-
Kiwa:

whakamoemiti atu ki a ia.

E nga poropiti me nga tohunga, e nga kaimahi whakapaipai
me nga kaimahi tuhituhi, e nga ahorangi, nga kaimahi
hokohoko, nga kaipatokupu me nga kaiako, nga tangata
mahikore, nga taroro, nga kaiwhakahaere waka me nga rata:
whakamoemiti atu ki te Atua, whakapaingia ia.

Whakapaingia te Atua, e nga kaitahitahi me nga kanohi o te
iwi,

e nga kaituhi pukapuka me nga tohunga whakaahua,

e nga kaihoko kai, e nga hangawhare,

e nga kaumoana, e nga kaiahuwhenua,

e nga kaitunu paraoa me nga matakite:

whakamoemiti atu ki a ia.

E nga tamariki katoa, e nga nohinohi, e te hunga takaro katoa:
whakamoemiti atu ki te Atua, whakapaingia tonu ia.]
Benedicite Aotearoa

Kororiaki...

Nga Panui Karaipiture

ko tetahi o enei rarangi karaipiture, ko etahi no te Maramataka o te tau
ranei



Te Rawhitu tuatahi, me nga Ratapu ite wamaiiTe Rao te
Hunga Tapu ki te Haerenga Mai

N3, ka ahiahi, i te mea ko te ra Takanga, ara, ko te ra i mua ake o te
hapati, ka haere mai a Hohepa o Arimatia, he rangatira rananga,
he tangata nui tonu, e tatari ana and hoki ia ki te rangatiratanga o
te Atua; a, ka haere maia tonu ki a Pirato, ka inoi i te tinana o Thu.
N3, ka hokona e téra he rinena, ka tangohia mai ia ki raro, &, takaia
ana ki te rinena; whakatakotoria ana ia ki roto ki te urupa kua
haua atu ki te kamaka, a, whakataka atu ana he kohatu ki te

ktiwaha o te urupa.
Maka 15.42-43, 46

Te Rawhitu tuarua, me nga Rahina/Mane i te wa mai i Te Ra o te
Hunga Tapu ki te Haerenga Mai

“Engari, ko te kawenata teénei e whakaritea e ahau ki te whare o
Tharaira i muri i aua ra,” e ai ta Thowa; “ka hoatu e ahau taku ture
ki 0 ratou wabhi i roto, ka tuhituhia ano ki to ratou ngakau; &, ko
ahau hei Atua mo ratou, ko ratou hei iwi maku. I muri nei kahore
he whakaako a tetahi i tona hoa tata, a tétahi i tona teina, kahore
he ki atu, ‘Kia mohio ki a Thowa;” ka mohio hoki ratou katoa ki
ahau, i te iti o ratou tae noa ki te mea rahi rawa,” e ai ta Thowa: “no
te mea ka whakarérea noatia e ahau to ratou kino, a, heoi ano oku
mahara ki to ratou hara.”

Heremaia 31.33-34

Te Rawhitu tuatoru, me nga Ratii/Tirei i te wa mai i Te Ra o te
Hunga Tapu ki te Haerenga Mai

Ka mea a Thu, “Na, hei te taenga mai o te Tama a te tangata me
tona kororia, ratou tahi ko nga anahera, ko reira ia noho ai ki
runga ki te torona o tona kororia: Katahi te Kingi ka mea ki te
hunga i tona matau, “Haere mai, e te hunga whakapai a toku
Matua, nohoia te rangatiratanga kua rite noa ake mo koutou no te
orokohanganga ra ano o te ao: I hiakai hoki ahau, a, whangainga
ana e koutou: i matewai ahau, a, whakainumia ana e koutou: he
manene ahau, a whakamanubhiritia ana e koutou: I ta tahanga, &,
whakakakahuria ana e koutou: he taroro, 3, tirotirohia ana ahau e
koutou: i te whare herehere ahau, a, haere mai ana koutou ki
ahau.”

Matiu 25.31, 34-36



Te Rawhitu tuawha, me nga Raapa/Wenerei i te wa mai i Te Ra o
te Hunga Tapu ki te Haerenga Mai

Koia hoki tatou te ngakaukore ai; heoi, ahakoa haere iho tatou ki te
pirau, ara, to waho tangata, e whakahoutia ana ano t0 roto i tenei
ra, i ténei ra. Ko to tatou mamae mama nei hoki, rangitahi kau nei,
hei whakawhiwhi i a tatou kia tino nui haere rawa atu te taimaha
o te kororia, he mea mau tonu; I a tatou kahore nei e titiro ki nga
mea e kitea ana, engari, ki nga mea kahore e kitea: he mea
nonaianei noa hoki nga mea e kitea ana; he mea mau tonu ia nga
mea kahore e kitea.

2 Koroniti 4.16-18

Te Rawhitu tuarima, me nga Rapare/Taite i te wa maii Te Ra o
te Hunga Tapu ki te Haerenga Mai

N3, ko tetahi o nga kaimahi kino i whakairia ra, i kohukohu ki a ia,
i mea, “Ki te mea ko te Karaiti koe, whakaorangia koe, maua
hoki.” Na, ka whakahoki tetahi, ka riri ki a ia, ka mea, “E kore
ranei koe e wehi ki te Atua, kei ténei mate tahi nei hoki koe? Ka
tika raia to taua; ka whiwhi hoki taua ki nga mea e tika ana mo a
taua hanga: ko ténei ia kahore ana mahi he.” N3, ko tana meatanga
ki a Thu, “E te Ariki, kia mahara koe ki ahau ina haere mai koe i
runga i tou rangatiratanga.” Ano ra ko Thu ki a ia, “He pono taku e
mea nei ki a koe, ko aianei, koe noho ai ki ahau ki Pararaiha.”

Ruka 23.39-43

Te Rawhitu tuaono, me nga Ramere/Paraire i te wa maii Te Ra o
te Hunga Tapu ki te Haerenga Mai

Ka whakahuatia e ahau nga mahi aroha a Thowa, nga
whakamoemiti ki a Thowa, ka rite ki nga mea i homai e Thow3, ki a
tatou; ki te nui hoki o te pai ki te whare o Tharaira i homai nei e ia
ki a ratou; he mea i rite tonu ki ana mahi tohu tangata, ki te nui
and o ana mahi aroha. I mea hoki ia, “He pono, ko taku iwi ratou,
he tamariki e kore e korero teka:” na, ko ia to ratou kaiwhakaora. I
0 ratou pouritanga ngakau katoa i pouri ano ia, a, whakaorangia
ake ratou e te anahera o tona aroaro; he aroha nona, he mahi tohu
tangata i hoko ai ia i a ratou, hikitia ana ratou, whakahaereerea
ana i nga ra katoa onamata.

Thaia 63.7-9

Te Rawhitu tuawhitu, me nga Rahoroi/Hatarei i te wa mai i Te
Ra o te Hunga Tapu ki te Haerenga Mai



Ka mea a Thu ki a Tamati, “Ko ahau te huarahi, te pono, me te ora:
e kore rawa tétahi tangata e haere ake ki te Matua, ki te kahore
ahau. Me i matau koutou ki ahau, kua matau ano ki toku Matua;

n3, i enei ake wa ka mohio koutou ki a ia, kua kite ano hoki i aia.”
Hoani 14.6-7

Te Waiata a te Puhi Tapu, a Meri

Ka whakanui toku wairua i te Ariki:
a e hari ana toku wairua ki te Atua, ki toku Kaiwhakaora;

Mona i titiro ki te iti o tana pononga:
ta te mea hoki katahi ahau ka kia e nga whakatupuranga katoa
e haere ake nei, he wahine hari.

He nui hoki nga mahi a te Mea Kaha ki ahau:
a e tapu hoki tona ingoa.

He mahi tohu tana ki te hunga e wehi ana ki a ia:
ki tenei whakatupuranga, ki tenei whakatupuranga.

Kua whakaputaina he kaha e ia, ara e tona ringa:
nana te hunga whakakake i marara ai i te whakaaro
o 0 ratou ngakau.

Kua whakataka e ia te hunga kaha i nga nohoanga:
a, whakateiteitia ake ana te hunga iti.

Kua whakakia e ia te hunga mate hiakai ki nga mea pai:
a tonoa kautia atu ana te hunga taonga.

Kua tautokona e ia a Tharaira, tana pononga:
he whakamaharatanga hoki ki tana mahi tohu.

Ki a Aperahama, ratou ko tana whanau ake tonu atu:

péra hoki me tana i korero ai ki 0 tatou matua.
Ruka 1.46-55

Kia whakakororiatia te Matua, te Tama:

me te Wairua Tapu;

ko te ritenga ia i te ttmatanga, a ténei ano inaianei:
a ka mau tonu iho, a ake ake. Amine.

ko tenei ranei

Kororia ki te Matua, ki te Tama,
ki te Wairua Tapuw;

mai i te timatanga, ki ténei w3,
a, haere ake nei. Amine.



Nga Inoi

Nga mnoi takawaenga me nga whakawhetai.
E te Ariki, kia aroha mai.

E te Karaiti, kia aroha mai.

E te Ariki, kia aroha mai.

Te Inoi mo te ra, te inoi mo te Rahoroi/Hatarei, te tnoi mo te wa mai i te
Ra o te Hunga Tapu ki te Haerenga Mai ranei

Te Inoi mo te Rahoroi/Hatarei

E te Atua kaha rawa, ko koe anake e kaha ana ki te whakatikatika
i 0 matou ngakau ture kore, i 6 matou kohara;

homai te aroha noa ki te manako ki tau e whakahau ai,
ki te koroingo hoki ki tau e ki taurangi ai,

ahakoa rereke, ahakoa pokanoa,

i tenei ao hurihuri, haurokuroku,

ka @t tonu 6 matou ngakau

ki te koropuptitanga ake o te koa taturu;

ko Thu Karaiti to matou Ariki.

Amine.

Te Inoi mo te wa mai i te Ra o te Hunga Tapu ki te Haerenga
Mai

E te Atua kaha rawa,

i te mea e kotahi ana te hunga tapu ki a koe

i roto i te tinana tapu o te Karaiti o to matou Ariki,
meinga matou kia aru i a ratou i roto i te aroha
me te piri pono kia tae rawa atu matou

ki te kainga kua whakaritea mai nei e koe

mo te hunga e aroha ana ki a koe,

i roto i te kotahitanga pai

o te Wairua Tapu, ake ake.

Amine.

Te Inoi a te Ariki

I te tutukitanga o te kupu taurangi o te kororia, a,
kua akona nei tatou e to tatou Ariki, ka inoi tatou.
E to matou Matua i te rangi

Kia tapu tou Ingoa.

Kia tae mai tou rangatiratanga.

Kia meatia tau e pai ai

ki runga ki te whenua,



kia rite ano ki to te rangi.

Homai ki a matou aianei

he taro ma matou mo ténei ra.

Murua 6 matou hara,

Me matou hoki e muru nei

i 0 te hunga e hara ana ki a matou.
Aua hoki matou e kawea kia whakawaia;
Engari whakaorangia matou i te kino:
Nou hoki te rangatiratanga, te kaha,
me te kororia,

Ake ake ake. Amine.

Kia tau ki a tatou katoa

te atawhai o to tatou Ariki, o Thu Karaiti,

me te aroha o te Atua,

me te whiwhinga tahitanga ki te Wairua Tapu,
ake ake. Amine.



